
ABSTRAK 

 

 

Masalah keselamatan perlu diberi perhatian melihat kepada kadar 

kemalangan pekerja yang meningkat. Oleh hal yang demikian, adalah menjadi satu 

keperluan untuk memfokuskan masalah keselamatan dalam kalangan pekerja itu 

sendiri dari segi penghargaan kendiri, kesedaran keselamatan dan iklim keselamatan. 

Faktor-faktor ini adalah penting kerana ia berkait langsung dengan pekerja. Walau 

bagaimanapun, kajian-kajian lepas menekankan isu-isu keselamatan tanpa 

mempertimbangkan penghargaan kendiri sebagai suatu aspek psikologi. Matlamat 

utama kajian ini adalah untuk mengenalpasti kesan penghargaan kendiri dalam 

menyederhanakan hubungan antara kesedaran keselamatan dan iklim keselamatan. 

Dalam kajian kuantitatif ini, borang soal selidik telah digunakan untuk mengumpul 

data yang mana berfokuskan kesedaran keselamatan, iklim keselamatan dan 

penghargaan kendiri. Seramai 256 orang pekerja dalam kalangan operator di 

Bahagian Percantuman, Kilang PERODUA Rawang telah dipilih untuk terlibat 

dalam kajian ini. Statistik deskriptif (frekuensi, peratus, min dan sisihan piawai) dan 

statistik inferensi (regresi linear mudah dan regresi berhierarki) telah digunakan 

untuk menganalisis data. Dapatan kajian menunjukkan bahawa kesedaran 

keselamatan dalam kalangan pekerja adalah pada tahap yang tinggi manakala iklim 

keselamatan berada pada tahap sederhana. Selain itu, dapatan kajian membuktikan 

bahawa terdapat kesan kesedaran keselamatan yang signifikan terhadap iklim 

keselamatan. Dapatan kajian juga menunjukkan bahawa kesan penghargaan kendiri 

menyederhanakan hubungan antara kesedaran keselamatan dan iklim keselamatan. 

Berdasarkan dapatan kajian, bahagian keselamatan dicadangkan untuk melibatkan 

pekerja dari bahagian psikologi bagi menangani isu keselamatan. Selain itu, latihan 

keselamatan biasanya diberikan sebagai amalan umum dan kajian ini mencadangkan 

bahawa latihan keselamatan perlulah menjurus kepada spesifikasi kerja.  

ABSTRACT 

 

 

Safety problem needs to be highlighted as the accident rate among employees 

is increasing. Thus, there is a need to focus on safety problem among the employees 

themselves in terms of self-esteem, safety awareness and safety climate. These 

factors are important as they are directly to the employees. However, previous 

research has addressed the issues of safety without considering self-esteem as a 

psychological aspect. The main purpose of research is to identify the effect of self-

esteem in moderating the relationship between safety awareness and safety climate. 

In this quantitative study, a set of questionnaire focusing on safety awareness, safety 

climate, and self-esteem was used to collect data. 256 employees among the 

operators at the body assembly section of PERODUA, Rawang Manufacturing Plant 

were selected to participate in the study. Descriptive statistics (frequency, 

percentage, mean and standard deviation) and inferential statistics (simple linear 

regression and multiple regressions) were used to analyse the data. The findings 

showed that safety awareness among the employees was at a high level while the 

safety climate was at moderate level. Besides that, the research findings proved that 

there was a significant effect of safety awareness on safety climate. The findings also 

showed that the effect of self-esteem moderated the relationship between safety 

awareness and safety climate. Based on the results, it is recommended that the safety 

department include the staff from the psychology department to address safety 

issues. Besides that, safety training has always been given as a generalised practice 

and this study proposes that safety training should be geared towards job 

specifications. 

PENGENALAN 

 

 

 

 

1.1 Pengenalan 
 

 

Bab ini akan menjelaskan tentang latarbelakang kajian dan penyataan 

masalah utama kajian dijalankan. Di samping itu, bab ini akan menerangkan objektif 

kajian serta kepentingan kajian yang diperolehi hasil daripada kajian ini. Di akhir bab 

ini akan menjelaskan tentang definisi konseptual dan operasional berkenaan 

penghargaan kendiri, kesedaran keselamatan dan iklim keselamatan. 

 

 

 

 

1.2 Latar Belakang Kajian 
 

 

Globalisasi telah membawa perubahan dalam persekitaran operasi dan 

struktur kerja bagi sesebuah organisasi (Cummings dan Worley, 2008). Sekitar tahun 

1990 sehingga 1999, kebanyakan organisasi lebih menumpukan kepada aspek kualiti 

tetapi kini telah berubah kepada hal-hal keselamatan dan kesihatan pekerjaan dalam 

menstabilkan kelangsungan operasi sesebuah organisasi (Goldenhar et al., 2001). 

Walau bagaimanapun, penumpuan terhadap aspek keselamatan ini seolah-olah tidak 

berkesan setelah menilai kadar kemalangan di tempat kerja yang semakin meningkat. 

Berdasarkan statistik  kemalangan pekerjaan dunia, benua Asia merupakan 

penyumbang utama bagi jumlah kemalangan maut berbanding benua-benua lain 

(ILO, 2010). Malaysia telah menyumbangkan sebanyak 1,254 kemalangan maut 

yang berkaitan dengan pekerjaan (PERKESO, 2010).  

